
Аннотация:  Мақолада жадидчилик даври ва унинг таълимоти 

натижасида жамиятда маданият ва ахлоқнинг ўзига хос хусусиятлари 

шаклланган. Маърифатпарварлар дунё халқларининг илму урфони, 

маданияти билан танишиб, мустамлака ўлкани, унинг кишанларини илм 

чироғи билангина озодлик сари бошлаш мумкин эканлигини чуқур хис 

этган. Шу сабабли ҳам энг аввало жадидчилар ҳаракати деганда 

жамиятнинг маърифий қиёфаси тушунилиши табиий ҳолатдир. Бу бебаҳо 

бойликни қанча фаол тарғиб этсак, халқимиз, айниқса, ёшларимиз бугунги 

тинч ва эркин ҳаётнинг қадрини англаб етади”.  

Abstract: As a result of Jadidism period and its teaching, specific 

characteristics of culture and morality were formed in the society. 

Enlightenment people got acquainted with the scientific tradition and culture 

of the peoples of the world and deeply felt that the colonial country and its 

shackles can be started towards freedom only with the light of science. For 

this reason, it is natural to understand the enlightened image of the society by 

the movement of Jadidists. In this regard, there are a number of social tasks 

of jadidists, one of the most important of which is their practical and 

theoretical efforts to cultivate the moral atmosphere of society and national 

consciousness through the patriotism of young people. "...we need to deeply 

study the legacy of the Jadidist movement, our enlightened forefathers.  

Key words: spirituality, idea, youth, society, ethics, modernity; 

Жадидчиликнинг феномени шундаки, кейинги уч аср ичида бу оқим 

биринчи бўлиб миллий давлатчилик қуришга уринди, ягона мустақил 

Туркистон учун қурашди ва у миллий мустақиллик ғоясига асос солди, 

уйкудаги Шарқни уйғонишга ва ҳаракатланишга, озодлик, миллий ғурур, ўз 

буюк аждодлари, бой маданияти ва, умуман, мустамлака тузумнинг тазйиқи 

остида унутилган барча қадриятларини хотирлашга ундади. Жадидлар 

таълимоти  ўз замонасининг ҳақикий таълимоти эди. Чунки у нафақат 

тараққийпарвар шахслар, балки фикрловчи ёшларни, шунингдек, барча 

тараққийпарвар зиёлиларни ўз кетидан эргаштира олди. Уларнинг фаолияти ва 

дастури келажак учун намуна бўлди. Жадидлар томонидан жамиятда пишиб 

етилган ижтимоий вазифаларни тадрижий-ислоҳотчилик тамойиллари асосида 

ҳал этиш ишлаб чиқилганлиги, уларнинг формацион-институционал 

ўзгартиришларни, мустамлака тузумни тубдан йўқотишнинг максимал 

даражада самарали йўлларини танлай билганликлари, шубҳасиз, уларнинг 

тарихий хизматларидир.  

Демак, жадидчилик XIX аср охири - ХХ аср бошларида Туркистонда 

ҳукм сурган фавқулодда қолоқ иқтисодий, ижтимоий ва маданий шароитда 

яшаётган халқларни маърифатлаштириш, жамият ҳаётида ижтимоий ва 

маданий ислоҳотлар ўтказиш, пировардида, миллий мустақиллик ғояларини 

ҳаётга тадбиқ этиш мақсадини ўз олдига қўйган ҳаракат сифатида, тарихий 

вазият тақозоси билан вужудга келган жараёндир. Жаҳон уруши давомида 

ўлкада иқтисодий аҳвол ёмонлаша борди. Ўлканинг маҳаллий аҳолиси ҳам 

сиёсий кураш жабҳасига тортилди. Жадидлар пайдо булиб келаётган 

миллий-демократик кучларнинг етакчиси булиб майдонга чиқдилар. Улар 

демократик инқилобга катта умидлар боғлаб, унинг ғояларини амалга 

оширишга ҳаракат килиш билан биргаликда миллий бирликни 

мустаҳкамлашга киришдилар.  

Профессор Б.Қосимовнинг жадидчиликка берган таърифида, 

“Жадидчилик – ҳам ижтимоий, ҳам сиёсий, ҳам маданий ҳаракатдир. 

Шунинг учун ижтимоийки, у жамиятнинг барча қатламларини жалб эта 

олди, миллий уйғониш идеологияси бўлиб хизмат қилди. Шунинг учун 

сиёсийки, у мустақиллик учун кураш олиб борди... У маданий ҳаракат ҳам 

эди – адабиётни янгилади, матбуот ва театрчиликни йўлга қўйди, 

маорифда эса “янги мактаб концепцияси” билан чинакам инқилоб ясади. 

Энг муҳими, буларнинг барчасини ижтимоий-сиёсий мақсадларга мослаб 

кўриб чиқди”, деб таъкидлайди. Америкалик файласуф олим Адиб Холид 

жадидчилик ҳаракатлари дунёнинг бошқа мамлакатларидаги ўзгаришлар 

билан қандай параллел равишда кечаётганини кўрсатади ва шу билан 

бирга жадидчилик ҳаракатининг ижтимоий тарихий жараёнда муҳим 

эканлигини ўрганади. Ўша давр жамиятини қиёсий ўрганиш, 

мустамлакачилик давридаги маҳаллий аҳолининг интеллектуал 

салоҳиятини, ҳаётини ўрганиш ва илк замонавий даврда билимлар қандай 

тарқалганини ўрганиш орқали илм-фан юксалиши жамиятдаги ахлоқий 

етишмовчиликларни бартараф этиш мумкин, деб таъкидлайди.   

Демак, бутун ҳаётимиз, саломатимиз, ҳимматимиз, ғайратимиз, дунё 

ва охиратимиз илмга боғлиқдур, дейди. Бу билан таълим-тарбия 

масаласининг жадид маърифатпарварларининг тарбия ҳақидаги қарашлари 

муҳим эканлигига эътибор қаратади. Бу масала бугунги кунда ҳам долзарб 

ҳисобланиб, “Таълим тўғрисида”ги қонунни амалда эканлиги, у асосида 

Кадрлар тайёрлаш Миллий дастури давлат ва жамият учун керакли 

кадрларни етиштириб чиқараётганлиги гапимизни исботидир.  

